
O P I N I Ó N 

 OS CONTRATOS FIRMADOS 
NOS ÚLTIMOS MESES 
REBAIXARON OS PREZOS E 
NON PODEMOS CONSENTIR 
QUE OS PASOS GAÑADOS NO 
ÚLTIMO ANO SE DESANDEN TAN 
RAPIDAMENTE

Moito en xogo na
mesma balanza

Manuel Sandamil
Presidente de Africor Lugo, Fefriga e Conafe

Osector leiteiro de todo o país está 
comenzando a camiñar cara a 
unha etapa na que os custos de 

produción parece que non van virar 
á baixa e na que os prezos do leite xa 
levan varios meses cun descenso que 
non parece chegar aínda ao fin.

Os contratos firmados nos últimos 
meses rebaixaron os prezos e non 
podemos consentir que os pasos ga-
ñados no último ano se desanden tan 
rapidamente, porque a nosa situación 
para producir o produto non é dife-
rente, nin por suposto mellor; é exac-
tamente a mesma.

Desde as asociacións frisonas que 
represento, tanto Africor Lugo como 
Fefriga e recentemente Conafe, esta-
mos convencidos de que faremos o 
posible por defender o noso traballo e 
os nosos negocios, xa que cada unha 
destas entidades ten como un dos seus 
principais obxectivos defender a situa-
ción dos seus gandeiros e gandeiras. 
Así o faremos!

Ademais, estamos centrados na me-
llora das nosas explotacións, en canto 
a rendibilidade se refire, porque esta-
mos chamados a ser cada día máis efi-
cientes. Debemos ter a mente aberta 
a todas as innovacións que chegan ao 
noso sector, para aplicalas nas nosas 
granxas e sacarlles o máximo partido.

Nestas liñas quero facer especial 
mención ao noso Control Leiteiro, re-
ferencia non só a nivel europeo senón 
tamén a nivel internacional. É unha 
ferramenta que segue a ser indispen-
sable, porque se adapta aos continuos 
cambios e avances que chegan á gan-
dería, e a recollida e análise de datos 
que supón está sendo aproveitada por 
granxas, entidades e industrias. Neste 
senso, creo que as industrias debe-
ran incidir moito máis sobre os seus 
gandeiros para que todos aqueles que 
lles venden o leite formen parte deste 
sistema, un programa do que as pro-
pias industrias tamén sacan os seus 
rendementos.

Ao mesmo tempo, tamén quero des-
tacar a importancia de seguir actua-
lizando e rexistrando como debemos 
o Libro Xenealóxico da raza. Manter 
identificados todos os nosos animais 
permite ter acceso a todo tipo de infor-
mación sobre eles e continuar logran-
do unha mellora constante do noso 
rabaño, asunto do que nos beneficia-
mos todos.

Outro piar básico do día a día das 
asociacións é a formación continua. 
Queremos que os nosos gandeiros e 
gandeiras estean ao día das últimas 
innovacións e que as novas xeracións 
teñan acceso a coñecer como pode ser 
o seu futuro se apostan por manter a 
gandería de leite en Galicia. De feito, 
este verán en Fefriga non nos confor-
mamos cunha soa Escola de Inicia-
ción para Futuros Gandeiros, senón 
que agora en setembro, imos celebrar 
unha nova edición.

É un orgullo ver como a xente nova 
vén detrás pisando forte, con intere-
se por aprender e ganas de loitar por 
esta profesión.

Non nos esquezamos de que o 
futuro de toda a sociedade está en 
xogo. Sobre a balanza está que poi-
damos continuar comendo alimen-
tos de proximidade, con garantías 
de calidade e a uns prezos razoa-
bles, que non dependamos doutros 
países estranxeiros, como nos de-
mostrou claramente a pasada pan-
demia. Sobre a balanza está que 
se manteñan miles de familias que 
viven directa ou indirectamente do 
lácteo e sobre a balanza está que a 
paisaxe na que vivimos se conserve 
como nos gusta.

Será unha responsabilidade conxun-
ta poder seguir vendo, dentro duns 
anos, as nosas terras coidadas, os 
negocios e as industrias coas portas 
abertas, sen as súas reixas baixadas, e 
a xente comendo alimentos de calidade 
a uns prezos xustos para toda a cadea. 
Esta imaxe depende de todos! 

CUCHILLA MAÍZ DE 4.50 M CON LATERALES ABATIBLES

DISPONEMOS DE TODO TIPO DE PIEZAS DE 
DESGASTE DE ARADOS, GRADAS Y CULTIVADORES

BATERÍAS CON 3 AÑOS DE GARANTÍA
 W W W . C O R B A R S L L . C O M

¡CONSÚLTANOS SIN 
COMPROMISO!

TRITURADORAS SERRAT
GAMA AGRÍCOLA, FORESTAL, SUELO, 
CABEZALES, ESPACIOS VERDES, BIOMASA

MAQUINARIA AGRÍCOLA CORBAR, S.L. 
Poligono Industrial O Morelle, nave 4 

27614 Sarria, Lugo // E-mail: Corbar@corbarsll.com
Telf. y Fax: 982 53 14 63 // www.corbarsll.com

INNOVACIÓN, 
COMPROMISO 
Y GARANTÍA

CUCHILLA MAÍZ 2.80 M 
HIDRAULICA

CUIDAMOS EL
BIENESTAR ANIMAL

ENCONTRARÁS CUALQUIER 
TIPO DE RECAMBIO AGRÍCOLA

RODILLOS AGRÍCOLAS ARRASTRADOS 
AUTONIVELANTES DESDE 1-2-3 CUERPOS DE 3 A 11 M DE LABOR.
TUBOS 711X14, 820X18 Y DE 3000 KG A 8000 KG.

NOVEDAD

ENCAMADORA DE CUBÍCULOS DE 1.7 M3 Y 2.1 M3

PRECIOS ESPECIALES 
PARA PROFESIONALES

GAMA AGRÍCOLA, FORESTAL, SUELO, 
CABEZALES, ESPACIOS VERDES, BIOMASA

